Titus 1:1-4 i Titus 1:5

Paulus haitua susura' fee nonoon
Titus

Soda-mole'

1-4 Titus au ana susuek!

Susura' ia neme au mai, Paulus, fo Manetu-
alain atan ma Yesus Kristus lahenda nadedenun.
Ana nadenu au ela atetea lahenda fo Ana here
na si a namahere nara. Ana nadenu au boe fo
atudu eno roos, ela ara bubulu' rasoda tuka Ria
hihii-nanaun. No ria na Manetualain lahenda
nara ramahehena' rae ara bisa hapu soda-mole'
manabasa ta'a. Manetualain beita adu na dae-
bafo' ia, tehuu Ana helu mema' nae, neu' ko
lahenda nara hapu soda-mole' manabasa ta'a.
Ma tebe Ana ta dedea fufudi' fa. Naraa no ledo-
fain, Manetualain natudu ledo-ledo nae, Ana nau
soi-tefa na lahenda reme' sala-siko nara mai, ela
ara bisa hapu soda-mole' manabasa ta'a. Boe ma,
Ana pareta au fo uu tui-beka Tutui Malole Na
neu' basa lahenda rai basa mamana' ara.

Titus! O sama leo' au ana boki ka, nana huu
0 mo au sama-sama tamahere neu' Kristus. De,
au hule-haradoi neu' Manetualain ita Aman ma
Yesus Kristus Manasm manatefa, ela ratudu dale
malole Nara neu' o, fo masoda no tetu- tema’,
mole-dame, ma tesatei-tamadale'.@i

Atoran soaneu' mauli-malaka sarani' ara
5 Fai ma'ulu na au la'o ela o nai pulu Kreta a,
ela o bisa ator ma hihii-nanau' hida fo bei parluu

% 1:1-4 2 Korintus 8:23; Galatia 2:3; 2 Timotius 4:10



Titus 1:6 ii Titus 1:12

nai na. Ma ela so'u ma lahenda fo naraa nauli-
nalaka sarani' ara rai sira esa-esa kotan. Boso'
mafarene heni atoran fo au afada o la'eneu’
mauli- malaka sarani ara. Nae: Manenlko
nau so'u lahenda dadi mauli-malaka sarani', ria
masoda na ta bole sala esa boe'. Ana muste dite-
tama no noi saoina' esa' a. Lahenda ria ana nara
boe muste ramahere neu' Yesus Kristus. Boso'
losa lahenda rae, ana' nara tao nahuu-nalena’,
ma lakabatu'. 7 Mauli-malaka sarani' ara ralala'o
Manetualain nonoi-tataon. De, ara muste rasoda
no roo-tetu', ma ranuu nade malole. Boso'
so'u lahenda; manakoao', bau'nasa, manamafu',
mahuu-malena', ma lahenda fo tendetu doi-tali.
8 Lahenda fo dadi mauli-malaka sarani', ara
muste rahii' sipo' lahenda nai uma na no malole.
Ara muste rahii' noi malole; muste balaroe-
balanau', muste tuka noi roo na, muste dale
malalao-malalafu', ma nauli natalolole ao-ina na.

9 Ara muste homu rahehere Manetualain Hara-
dasin, fo fai maulu na ita tanori si. No ria na, ara

bisa ratudg Ramatua' a eno roo na, fee lahenda
feke' ma bisa tao ratetu' nanori pepeko' ara.»

La'eneu’ lahenda fo nanori pepeko'

10 Hapu lahenda dodou' rahii' ralena laka neu'
nanori matetu' a, dedea-nafada nara ta nanuu
hu-peda’, ma rahii' noi napuputa' a. Lena-lena’
lahenda Yahudi ra rae, basa lahenda fo nau hapu
soda', sona ara muste sunat. 11 Ara pake sira
nanori masala nara, fo hela reni kileoboboki'

ruma losa' la'o ela Ramatua' a nanori-nafada
roo-tetun. Lahenda rupa leo na' ara saka noi

doi-tali tuka eno napuputa'! Masa'ai si ela boso'
ranori sala kokosen. 12 Fai esa boe ma, pulu

Kreta lahenda nara mana nesimatan esa tui
la'eneu' asa, nae:
“Lahenda Kreta ra bau'maa,
ara tendetuu, aomata nara seli, nonoi-tatao
nara sama leo' banda-manu'!”

13 Tebe lahenda sira leo na'! Huu ria na, o
muste masa'ai si no hara bera', ma hela mo fali'
lahenda fo nanatipu-nanadai' a ela matetea selu'
sira namahere nara neu' Ramatua' a. 14 Lele'o si
ela ara boso' ramanene selu lahenda Yahudi ra
tutul tutura nara bali. Sira boe muste hahae tuka
pareta neme lahenda fo tipa heni nanori matetu'

15 Mafarene matalolole! Maneniko lahenda
dale na malalao-malalafu', sona ta luli fa nana
huu basa-basan malalao-malalafu'. Tehuu la-
henda dale makekeo' ma ta namahere neu'
Ramatua' a, leo mae raluli rupa' ara boe sosoa-
raraa' ta'a. Nana huu sira dale nara ma dudu'a-
a'afin mema' makekeo'. 16 Ara manaku rae,
sira ralela' Manetualain. Tehuu, sira masoda
nara sama leo' ta ralela' Ana. Sira masarole-
masarali'. Iku a lahenda dale tadalu' a! Ara
ta nau tuka Manetualain hihii-nanaun. Boso' afi
mae lahenda rupa leo na' ara bisa tao malole!

2

Nanori roo-tetu' a dadi nete' neu' masoda
matetu' a

1 Tehuu, Titus, o boso' sama leo' sira, ee! O
muste lea -nore si fo rasoda tuka Manetualam
nanori roo-tetu na. 2 Mafada tou lasi' ara, fo
rasoda tuka atoran na, ranea nade malole nara,
rasoda no balaroe- balanau Ara muste homu
rahere Manetualain nanori-nafada roo-tetu na

ma ranenete tuka si. Sira boe muste sue-lai
lahenda feke' ara.

3 Leo' na boe neu' ina lasi' ara. Mafada si fo
ranea ratalolole natuu-napadei nara, ma rasoda
tuka noi Manetualain hihii-nanaun. Boso' dedea
ramumulu lahenda feke'. Boso' lili-ne'a noi ara-
ralu. Tehuu ara musti ranori lahenda ra fo
rasoda no malole. 4 No ria na, ara ranori ma
ratudu eno malole neu' ina muriana' ara, ela
sue-lai sao-ana nara. S5 Ara muste ranori si,
fo rasoda balaroe-balanau', no makamoi', ator
uma-loo nara no malole, hada' neu' sao nara,
ma fee sao nara rauli-ralaka uma-loo. Maneniko
rasoda leo na', sona neu' ko ta hapu lahenda

dedea ramumulu Manetualain Hara-dasin.

6 Leo' na boe, manori tou muriana' ara, ela
rasoda no balaroe-balanau'.

7 Titus! O muste masoda matalolole, fo dadi
natutudu' esa soaneu' lahenda feke' ara. O
moi-tao hata ubea' a, muste tao ni no matetu',
sama leo' o manori lahenda ra boe. Boso
mamimina' mo o nonoi-tataom. 8 Maneniko o
manori lahenda, sona muste pake tutuu-tetende
matea, ela lahenda ra ta hapu eno' fo sale 0. No
ria na, lahenda fo soa' ita a ara mae', nana huu
ara ta hapu eno' fo sale fee ita.

9 Manori lahenda ra ata nara, fo ramanene
neu' sira malakan sudi nai basa hihii-nanau',
ma tao ramaho'o malaka nara dalen. Ara boso'
rasisipo bafa' roo malaka nara. 19 Ara ta bole
ramana'o malaka na hata-heton. Ara muste
rasoda no roo-tetu', losa dadi reu' malaka nara
lahenda namaheheren. Maneniko lahenda feke'
ara rararaa' ata nara masoda leo' na, roo basa-
basan fo ita tanori-tafada ni a, tantu ara manaku

rae, nanori' sira kahere' naan seli. Huu fo ita
tanorila'eneu' Manetualain manasoi-manatefan.

11 Manetualain natudu dale malolen neu' basa
lahenda ra so, ma soi eno' ela ara hapu popo'i-
tatata' reme' naraka a mai. 12 Huu ria na,
ita muste tu'u heni masoda' fo ta malole ma
basa hihii-nanau ao-paa tadalu' ara. Ita tasoda
nai dae-bafo besa' ia, sona muste tanenete, ma
tasoda no malalao-malalafu'. Ita muste dite-
tama tahere neu' Manetualain. 13 Besa' ia, ita
tamahena tae, Yesus Kristus natafali mai no
marela-masa'‘an! Ria dadi babati-papala’' soaneu’
ita basa. Ria nana, ita Ramatua Marela-masa'an,
Manasoi-manatefa. 14 Ana fee heni ao-ina na
dadi neu' tutunu-hohotu', ela soi-tefa na ita teme'
basa sala-siko ara mai. Ana tao na ita dadi
teu' Ria lahendan fo tasoda no dale malalao-
malalafu', ma nau tao malole la'o naroo.*

15 Titus, manori-mafada basa ia ra neu' la-
henda kamahere' ara. Fufu'a-aali si, ela ara tuka
basa nanori' sira. Bea ri' tao sala', sona matudu
fee si eno malole. Lahenda ta bole radadae o
nana huu o manuu hak fo tao basa sira.

3

Lahenda kamahere' ara masoda matetu na

1 Mafarerene' fee lahenda kamahere' ara, fo
ramanene neu' mana pareta ra, ro basa ei-lima
nara. Ara muste tuka basa atoran ara boe. Muste
sadia fo tao malole raroo. 2 Boso' popode' maa
nara fo dedea ramumulu lahenda ra. Boso'
rasisipo bafa’, tehuu malole lena' rasoda balaroe-
balanau' neu' basa lahenda ra.

3 Ma'ulu na, tepo' fo ita beita talela' Ramatua
Yesus, ita ta bubulu' hata esa boe', ma muda'
laesa' hapu eedi-fufule'. Ita ta nau tamanene
lahenda feke' a. Ita tasoda tuka noi hihii-nanau
ao-paa rupa' ara, tao tadalu' neu' lahenda feke',
ma ete'ao ara esa no esa.

4 Leo mae ita masoda na nalulutu' leo' na
boe, Manetualain ita manasoi-manatefan natudu
susue Na, ma dale malole Na neu' ita. 5 Ana
fee po'i-tata na ita teme naraka mai, ta huu
no ita nonoi-tatao malolen, tehuu no Ria susue-
lalain neu' ita. Ana sae-safe heni ita sala-
sikon, pake Dula-dale Malalao-malalafu' a fo tao
nabeu ita masoda na, sama leo' boki natafali'
ita. ® Manetualain naonda fee laesa' Dula-dale Na
neu' ita namano'u-namadai, huu no Yesus Kris-
tus ita manasoi-manatefan nonoi-tataon. 7 Huu
no Yesus dale malole Na, de Ana tao natetu ita
nabua-naesa na to Manetualain, sama leo' ama-
ana'. Huuria na, de ita bubulu' tae, neu' ko hapu
soda-mole' manabasa ta'a. Masoda' ria dadi neu'
ita posaka na! 8 Hata fo au dedea ia mema' tebe
leo' na.

Hata fo au anori-afadan ia, neni oonto' neu'
basa lahenda ra. De o muste fufu'a-aali lahenda
ra, ela ara tuka matetu' nanori' sira. Huu fo
lahenda bea namahere' neu' Manetualain ana
muste saka eno' kokosen fo tao malole. 2 Boso'
sososo' leo hata papake' ta', leo-leo': nasisipo
bafa' neu' dedea' fo hu-pedan ta'a, mareresi'
lalala' mo lahenda, matipa-to‘a la'eneu’ emi tititi-
nonosim bea ri' bau lena, ma mahuu-malena
la'eneu’ Yahudl ra atoran hada nara. Basa sira
sosoa- raraa ta' a. Tutu'u hihii' ledo-fai! 10 Mu
fee nanori' neu' lahenda fo tao nabika-nabati'
lahenda kamahere' ara. Maneniko ana bei tao

selu' leo na', sona masa'ain lai' esa, lai' dua.
Maneniko ana bei tao naroo, sona boso' mabua-
maesa moo ni bali. 11 Lahenda rupa leo na' a

dudu'a-aafin ta natetu so'. Ria nonoi-tataon ri'
natudu basa lahenda ra ria sala-sikon.

Paulus dui' nate'e susura na

2 Au nau adenu Artemas do Tikikus, ela neti
dama o nai pulu Kreta. Maneniko ana losa, sona
o malale lai-lai mai dama au nai kota Nikopolis.
Huu fo fai masufu' ia, de au ahii' u leo nai na.*
13 0 malela', lahenda malela hohoro-lalane' fo
nade Senas, no nonoon Apolos, hete? Ara nau
leo dae doo' reu. De, o tulu-fali si ela ara boso'
to'a-taa hata esa nai eno.* 14 Lahenda fo tuka
neu' Ramatua Yesus, ara ta bole ratuu' eke lima-
el nara. Ara muste ranori roi-tao malole, ma
tulu-fali lahenda manato'a-manata' ara. No ria
na, sira masoda nara ranuu sosoa-raraa’'.

15 Ami basa nai ia, haitua haraoe soda-mole'
neu' o, Titus, ma neu ita nonoon fo sama-sama
tamahere neu' Ramatua Yesus.

Au hule-haradoi, neu' Ramatua' a fo natudu
dale malole na neu' emi basa.

Noi ri na' so,
Paulus

